
L’en déceido po de bon ci coup ce de
fire on monumein ein 1’honieu du moulé
(mulet) valéjan et cein 1é bin gieusto de
mousa' a c’ta brava bétie ke I’a tant
reindu de servouégo *.

On I'a iu roulad pe dé tsemin étra® et
routo * tcheérdgea avoui teté sorté de bou-
gréro su le bat : du fein® ke vin du pro
loein de la mison, du fémi® einbotseno
dien dé sha’ et lou dzeu de la remouaye,
on eintétse de to su le moulé : de le
zizé ®, dé pepon, de to kié et la poura
bétie dévré chua ? de lé z’heude tein su
dé vayon sovein dondzereu.

Mé le moulé I'a le pia ' suro, la martse
lédgire kemein le tsameu avoui sé tsambé
fin'né et son raté fi d'ou'" du kemein le
fe ! Avoui cein k’on le nerei de pou : de
la meuze *, de I'ivoué. Et portant, lou
zon ne l’amon pas paske preu sovein
c’ta bétie s’eintéte et kan 1’'a n’idé ein
téta, lIé ma a le fire démara !... Se veu le
vadé ferma lé z’eureuzé ', atteinchon, I'a
le pia lesto!... Mé cein n’areive ke kan
I’a ito maltréto. On picotin bin on bocon
de socro vo mio k’on coup de treiko !...
Por me, amo tant lou vere arreva on
dzeu de fare a Chon (Sion) ke venion
de toué lou lo: de Saviese, d’Evolene et
d’ailleu ein protechon avoui su le bat na
guie paijanne ein costume du payi cein
fare-te pas n’émadse pze béla ke du Pi-
casso 7...

Paré ke tcheu ke van en devant de
I'affire, ne savon pas io fo boueta cé
monumein.

La veéla de Chon lein na dza dou: le
cheuda de 14-18 et la groussa « Cathe-
rine » su la Planta ke représeinta I’ein-
traie du Vala dien la Confeéderachon ein
1815 mé ke n’a rein de na valaisana cein
fi ke por me l'einveuyéri u musée de
Valere po la reinplaca pe I'estatue du
moulé loué ke lé bin valaijan, kein deté-
veu ?

Adolphe Defago.

! penser ; *services : *étroits : Yescarpes; *
foin ;: 8 fumier : 7sac de jute: ¥ ustensiles;
Ysuer: YWpied: Yos: ' foin de marais;
13 oreilles.

La légeinda de Tzemé

On bon matin de sépteimbro devan dzo,
Emile parté a la djeu (forét) avoué son
bissa (bissac) et sa piolétta dein I'intein-
tion d’alla fairé son bou po le vé (I'hi-
ver).

Pou devan mié dzo, I'a fai deu foua
po rétzeuda la sepa que sa Caroline I’avé
fai la vellie.

D’issa na vourba 1'a avoui dé cri que
veniavan deu foua que 1'avé ayau. L’aré
na serpein que I’a keryavé :

Seuva mé ! seuva mé ! Te n’a que me
teindré ne pertze, m’enrenioléra d’einto
et me seuvéra. L’é cein que I'a fai.

La serpin d’i que I'a itau foueu deu
foua I'a di:

